ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<_______>  2016 թվական N ____Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 25-Ի N 1241-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը ո ր ո շ ո ւ մ  է. 

1. Հայաստանի Հանրապետության կառավարության 2011 թվականի օգոստոսի 25-ի <<Հանրակացարաններ>> պետական ոչ առևտրային կազմակերպություն ստեղծելու, <<Հանրակացարաններ>> պետական ոչ առևտրային կազմակերպության կանոնադրությունը հաստատելու և <<Հանրակացարաններ>> փակ բաժնետիրական ընկերությունը լուծարելու մասին>> N1241-Ն որոշման /այսուհետ` Որոշում/.

1) 1-ին կետի  և որոշմամբ հաստատված 1-ին հավելվածի /այսուհետ` Հավելված/ 9-րդ կետի <<70/1>> թիվը փոխարինել <<29/1>> թվով,
2) 4-րդ, 11-րդ և 14-րդ կետերի <<արտակարգ իրավիճակների>> բառերը փոխարինել <<զարգացման>> բառով,

3) Հավելվածի 10-րդ կետում <<հանրակացարաններում բնակվողների>> բառերը փոխարինել <<սույն որոշման N2 հավելվածում ընդգրկված շենքերում ընդհա​նուր օգտագործման տարածքների (այդ թվում՝ նկուղների և տանիքների) պահանջվող սանիտարահիգիենիկ պայմանների և լուսավորության ապահովման, աղբահանության կազմակերպմանն ուղղված>> բառերով,
4) Հավելվածի 11-րդ կետում <<տարածքի վարձակալությամբ տրամադրում>> բառերը փոխարինել <<տարածքների սպասարկման աշխատանքների իրականացում>> բառերով:
2.  Որոշմամբ հաստատված 2-րդ հավելվածի 1-ին և 2-րդ կետերում <<70/1>> և <<70/2>>  թվերը համապատասխանաբար փոխարինել <<29/1>> և  <<29/2>> թվերով:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 25-Ի N 1241-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ
	 1.
	Անհրաժեշտությունը

	
	    Հայաստանի Հանրապետության /այսուհետ` ՀՀ/ կառավարության 25.08.2011թ. N1241-Ն որոշմամբ լուծարվել է <<Հանրակացարաններ>> ՓԲԸ-ն, ստեղծվել է <<Հանրակացարաններ>> պետական ոչ առևտրային կազմակերպությունը /այսուհետ` ՊՈԱԿ/ և հաստատվել  <<Հանրակացարաններ>> ՊՈԱԿ-ի կանոնադրությունը` համաձայն N1 հավելվածի: 

    ՀՀ կառավարության 02.04.2015թ. N 345-Ն որոշմամբ կատարվել են փոփոխություններ  և լրացումներ ՀՀ կառավարության 25.08.2011թ. N1241-Ն որոշման մեջ: 

    Երևանի քաղաքապետարանի կողմից 01.04.2014թ. 20/2 N 14/17378 գրությամբ  հայտնվել  է, որ  Մոլդովական  փողոցի  հ.70/1  շենքի  ներկայիս  հասցեն է 

<<Մոլդովական փողոց, հ. 29/1>>: 

    Վերոնշյալ փոփոխությունները 25.08.2011թ. N1241-Ն որոշմամբ հաստատված N1 հավելվածում  արտացոլելու և <<Հանրակացարաններ>> ՊՈԱԿ-ի կանոնադրությունը  տվյալ որոշման դրույթներին համապատասխանեցնելու նպատակով անհրաժեշտություն է առաջացել ընդունելու սույն որոշման նախագիծը: 

    2016 թվականի մարտի 3-ի ՀՀ կառավարության թիվ 258-Ն որոշմամբ ՀՀ տարածքային կառավարման և արտակարգ իրավիճակների նախարարությունը վերակազմակերպվել է ՀՀ տարածքային կառավարման և զարգացման նախարարության, ուստի ՀՀ կառավարության N1241-Ն որոշման 4-րդ, 11-րդ և 14-րդ կետերում անհրաժեշտ է փոփոխել նախարարության անվանումը:
 

	2.
	 Ընթացիկ իրավիճակը և խնդիրները

	
	    Ներկայացված նախագծով նախատեսվում է <<Հանրակացարաններ>> ՊՈԱԿ-ի կանոնադրության 9-րդ կետում նշված և ներկայումս չգործող << Մոլդովական 70/1>> հասցեն  փոխարինել ներկայիս գործող <<Մոլդովական փողոց, հ. 29/1>> հասցեով, ինչպես նաև թույլատրել կազմակերպությանը իրականացնելու` 25.08.2011թ. N1241-Ն որոշման N2 հավելվածում ընդգրկված և կազմակերպությանը հանձնված շենքերի ընդհանուր օգտագործման տարածքների (այդ թվում՝ նկուղների և տանիքների) պահանջվող սանիտարահիգիենիկ պայմանների և լուսավորության ապահովման, աղբահանության կազմակերպմանն ուղղված սպասարկման աշխատանքներ:

     Բացի այդ, <<Հանրակացարաններ>> ՊՈԱԿ-ի կողմից` որպես ձեռնարկատիրական գործունեության տեսակ նախկինում իրականացվող տարածքի վարձակալությամբ տրամադրման փոխարեն, կազմակերպությանը թույլատրվում է իրականացնել տարածքների սպասարկման աշխատանքները: Այդ աշխատանքները թվարկված են 2015թ. հունվարի 12-ին կազմակերպության հետ կնքված N 10.07.01/02-01 <<Սուբսիդիայի տրամադրման պայմանագրի>> 1-ին կետում և կարող են կատարվել նախապես հաստատված սպասարկման պայմանագրի օրինակելի ձևի և սպասարկման դիմաց գանձվող վճարի չափի համապատասխան:

	3.
	Տվյալ բնագավառում իրականացվող քաղաքականությունը 

	
	 Նախագծի ընդունմամբ տվյալ բնագավառում իրականացվող քաղաքականության փոփոխություն չի նախատեսվում: 

	4.
	 Կարգավորման նպատակը և բնույթը 

	
	<<Հանրակացարաններ>> ՊՈԱԿ-ի կողմից պետական գույքի կառավարման միասնական քաղաքականության իրականացումը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ տարածքային կառավարման և զարգացման  նախարարության միգրացիոն պետական ծառայության  աշխատակազմի կողմից:

	6.
	Ակնկալվող արդյունքը

	
	<<Հանրակացարաններ>> ՊՈԱԿ-ի կողմից` իր կանոնադրության հիման վրա  իրականացվող գործառույթների հստակեցում, Հայաստանի Հանրապետության կառավարության 2011 թվականի օգոստոսի 25-ի N1241-Ն որոշման պահանջների կատարման ապահովում:


ՏԵՂԵԿԱՆՔ
         Նախագծի ընդունման առնչությամբ այլ իրավական ակտերում 

փոփոխություններ և լրացումներ կատարելու անհրաժեշտության կամ  բացակայության մասին
<<Հայաստանի Հանրապետության կառավարության 2011 թվականի օգոստոսի 25-ի N 1241-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
                                                  ՏԵՂԵԿԱՆՔ
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման մասին
       <<Հայաստանի Հանրապետության կառավարության 2011 թվականի օգոստոսի  25-ի N 1241-Ն  որոշման  մեջ  փոփոխություններ կատարելու  մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի պահանջվում:

